ҚАЗАҚ ТІЛІ МЕН ӘДЕБИЕТІН ОҚЫТУДАҒЫ

ПРОЕКТ ТЕХНОЛОГИЯСЫНЫҢ ТИІМДІЛІГІ

Узбен Айна

Павлодар қаласының №35 жалпы орта білім беру мектебі, 

қазақ тілі мен әдебиеті пәні

Бүгінгі заман талабына сай XXI ғасыр азаматын тәрбиелеу үшін білім беру басты нысан болып табылады.
Ал білім берудегі қазақ тілі мен әдебиетінің рөлі ерекше. Өйткені, ананың ақ сүтімен бойға дарыған ана тілі - баланың жалпы дүниетанымын, ойлау қабілетін қалыптастыратын негізгі құрал. Сонымен қатар қазақ тілі - қазақ халқының ана тілі, әдеби тілі, Қазақстан Республикасының мемлекеттік тілі.
Халықтың тарихта қалуы тіліне байланысты. Тіл - халықтың жаны, сәні, дәлірек айтқанда, тұтастай кескін-келбеті.
Қазақстан Республикасының «Тілдер туралы Заңында» «Тіл - ұлттың аса ұлы игілігі әрі оның өзіне тән ажырағысыз белгісі, ұлттық мәдениеттің гүлденуі мен адамдардың тарихи қалыптасқан тұрақты қауымдастығы ретінде ұлттың өзінің болашағы - тілдің дамуына, оның қоғамдық қызметінің кеңеюіне тығыз байланысты», - делінген.
Қазіргі қазақ тілі - мемлекетімізді өркендетуге себепші болатын қуатты күш, халқымыздың мәдени дәрежесін көтеруші пәрменді құрал, жұртшылықты жаппай ұлттық рухта тәрбиелеудің өткір қаруы.
Тіл мен әдебиетті оқи отырып, адамдық болмысың қалыптасады, ненің жақсы, ненің жаман екенін салмақтай аласың, бүкіл дүниенің әлемдік қақпасы тіл арқылы ашылады. Тіл - атадан қалған мұра, ұлттық белгі, ғылым мен мәдениет көрсеткіші. Тарихымыз - өткеніміз бен бүгініміз және ертеңгі болашағымыз сол тіл арқылы сыр шертеді. Қазақ халқы өнер-білімнен алыс жүрген кездің өзінде тілін «Өнер алды-қызыл тіл» деп бағаласа, ұлы Абай «Қазақтың өзгелерден сөзі ұзын» немесе 
«Өткірдің жүзі, 

Кестенің бізі
Өрнегін сендей сала алмас.
Білгенге маржан,
Білмеске арзан
Надандар баһра ала алмас. 
Толғауы тоқсан туған тіл 

Сөйлеймін десең өзің біл», 

деп өз ана тіліне таңырқап, тағзым еткені белгілі.
Олай болса, бүгінгі өскелең ұрпаққа ана тілі мен әдебиетін жетік меңгерту, оны қарым-қатынас құралы ретінде емін-еркін пайдалана алатын оқушы дайындау - біздің міндетіміз. Осы міндетті дұрыс орындау үшін әр сабаққа дұрыс мақсат қоя білу, жоспарлай білу - ең басты нәрсе. Сондықтан мен сіздерге қазақ тілі мен әдебиетін оқытудың тиімді жолдары – проект технологиясы жайлы айтып өтейін. 

Проект технологиясы XVI ғасырда Италияның архитектуралық шеберханаларында пайда болған. Бұл технологияның даму тарихы 5 кезеңге бөлінеді:
1. 1590-1765 жылдар - проект технологиясының басталу кезеңі.
2. 1765- 1880 жылдары оқытудың әдісі ретінде педагогикалық тәжірибеге енді. Америка континентіне көшті.
3. 1880- 1965 жылдары бұл әдісті жалпы білім беру мектептерінде, әсіресе өндірістік оқытуда колданыла бастады.
4. 1915- 1965 жылдары бұл әдіс қайта қаралып, педагогикада, тәжірибеде қолданылуы өріс алды. Европаға қайта оралды.
5. 1965 жылдан - қазіргі уақытқа дейінгі кезеңде проект әдісінің жаңадан ашылуы, оның халықаралық деңгейде таралуы - үшінші толқыны өтіп жатыр.
Проект технологиясын зерттеушілер:
1948 жылы психолог, әрі педагог Вильям Килпатрик «Проект әдісі» кітабы басылып шықты. Мұнда мұғалімдер үшін оқытудың конструктивті проблемалық қатысымен зерттеу әдістерін іске асыратын мектептердің тәжірибесі туралы жазды. Бұл әдістің мәні туралы Джон Дьюйдің еңбектеріне сүйене отырып жазады. Ал Джон Дьюй болса мұны Трондайктың идеясы негізінде жазған еді. Үшеуінің де қозғаған мәселесі - «оқыту теориясы бойынша оқушы өзіне ұнамайтын және мәжбүрлеу арқылы орындалған іс-әрекеттен гөрі, өзінің икемі бар іс-қимылды орындау арқылы қажеттілігін қанағаттандырады» деген ойды айтады.
Білімдену әрекетін проект арқылы ұйымдастыру ұстанымдары:
· ойлау қабілетін әлеуметтік тәжірибе арқылы қалыптастыру іске асырылады. Ол біреуден біреуге берілмейді. Әркімнің өзі меншіктеу негізінде жүзеге асады;
· оқушының мінез-құлқы түрлі ситуацияда көрініс табатын іс-қимылға тәуелді. Солардың салдарына, жағдаятқа байланысты әрекет баланың өзін-өзі танытатын түрлі формаға қабілетті етеді. Әрекетсіздік - дәрменсіздік. 
· білім алу тәжірибені реконструкциялау және қайта ұйымдастыру. Ол жаңа білімді меңгеру қабілеттілігін, білімнің маңызын арттырады;

· білім беру ақиқат проблемаларды шешуге негіздеу керек. Ол белсенді түрде іске асуын, яғни эксперимент, тәжірибе, іздендіру әрекетіне сүйену арқылы;
· зерттеу еркіндігі мен таңдай білім берудің маңызды элементі болып саналады. Бұл баланың актуальды даму деңгейімен байланысты болу керек. Әйтпесе әрекетшіл ой дами алмайды;

· мұғалім шығармашыл тұлға болуы қажет, өзін шығармашыл деңгейде таныта алуга міндетті. Сондықтан кәсіби шеберлігін өнер ретінде дамыта алатын басқа еркін өнерді меңгеруі қажет.

· өзін тұлға ретінде танытатын мұғалім іс-тәжірибеде демонстрациялық ұстанымды қолдану қажет;

· білім беру мазмұнында үнемі жаңа шешімдер іздеуге тура келеді. Сонда ғана оның әлеуметтік және мәдени даму аясында алға жылжу іске асады. Ал, бұл білім мазмұнын өзгертуге әкеледі. Демек жастарды осыған дайындау қажет.
Проектінің түрлері:

1. Тәжірибелік бағыттағы проект.

2. Зерттеушілік проект.

3. Ақпараттық проект.

4. Шығармашылық проект.

Проектінің маңыздылығы - өтілетін тақырыпты зерттеу обьектісіне айналдыру. Ол үшін ғылыми жоба жасауға машықтандыру керек. 

Ғылыми жоба: 

1. Тақырыбы

2. Мақсаты (біреу болу керек)

3. Міндеттері (үшеуден кем емес)

4. Өзектілігі (басым қаралатын жағы)

5. Маңыздылығы (құндылығын көрсете білу)

6. Зерттеу әдістері

7. Гипотеза (болжам жасай білу)

8. Нәтиже

9. Жоспар

Проект – оқушының субьектілік тұрғыдан маңызды проблемаларды 

мұғалімнің арнайы ұйымдастыруы және оқушының өзіндік орындайтыніс-қимылының комплексі арқылы шешуі. Ол өнімді дүние жасап, ауызша және жазбаша презентациялаумен аяқталады. 


Әдеби шығармаларды проект технологиясы негізінде меңгерту үшін әдеби шығармаларды төмендегіше талдауға болады:

1. Мазмұндық – тақырыптық:

- тұтас мазмұнын білуі;

-  бөлімдерге бөлу;

- сюжеттерін анықтау;

- жоспар, ойландыратын сұрақ-жауаптар;

2. Тілдік – эстетикалық:

- бүкіл көркемдегіш тәсілдері;

- стильдік ерекшелігі;

3. Кейіпкерлік – бейнелілік;

- кейіпкерлер тізбегі, жүйесі;

- жіктеу (ұнамды, ұнамсыз, қосалқы);

4. Шығарманы саяси-әлеуметтік тұрғыдан таныту:

- қоғамдық ортаға ықпалы;

- қоғамдық пікір туғызудың мәні;

- жалпы білімдік, танымдық, тәрбиелік рөлі;

- құндылығы;

Қазақ тілі пәні бойынша ғылыми жоба қорғату.

Қазақ тілі пәнінен “Сөйлем мүшелері” тақырыбындағы ғылыми жоба.

Жоба тақырыбы: Сөйлем мүшелері

Мақсат: Сөйлем мүшелерінің өзіндік белгілерін, құрамы мен атқаратын қызметіне қарай түрлерін анықтау.

Міндет: Оқулықтағы теориялық білімді талдау, модульдерге салу, проектіні қорғау.

Өзекті мәселе: Сөйлемнің құрамына қарай түрлері: күрделі, үйірлі мүшелерді ажыратудағы қиыншылықтар.

Әдіс-тәсіл: Негізгісін бөліп алу, түсініктерді анықтау, сызбалар, модульдер дайындау. 

Болжам: Ғылыми мағлұмат берілген тақырыпты мұқият талдап, тірек сызбалар арқылы негізгісін бөліп алсақ, білім тиянақты, жүйелі терең меңгеріледі.

Жоспар: 

1. Сөйлем мүшелері сөзінің мағынасын ашу.

2. Сөйлем мүшесінің белгілеріне тоқталу.

3. Анықтама шығару.

4. Сөйлем мүшесі бола алмайтын сөздерді анықтау.

5. Сөйлем мүшелерінің құрамына қарай түрлерін ажырату. 

6. Сөйлем мүшелерінің атқаратын қызметіне қарай жіктелуі. 

№1. Сөйлем мүшелері дегеніміз – сөйлем құрауға қатысқан толық мағыналы сөздер. 

№2. Сөйлем мүшесінің белгілері.

1.  Толық мағыналы сөз болуы керек.

2. Сөйлемдегі басқа сөзбен байланысып тұруы керек.

3. Сөйлем мүшелерінің бірінің сұрауына жауап беруі керек.

№3. Сөйлем мүшелері дегеніміз – 

сөйлем мүшелерінің бірінің сұрағына жауап беретін, сөйлемдегі басқа сөздермен байланысып тұратын толық мағыналы сөздер. 

№4. Сөйлем мүшесі бола алмайтын сөздер: 

Одағай сөздер, шылау сөздер, қаратпа, қыстырма сөздер.

   №5. Сөйлем мүшесі құрамына қарай

дара                      күрделі          үйірлі

мүше                      мүше            мүше 

Толық мағыналы бір сөзден болған мүшені дара мүше дейміз. 

Күрделі сөзден, тұрақты тіркестен, шылаулы тіркестен болған мүшені күрделі мүше дейміз. 

Мысалы: Көп балалы үй – базар.

Екі немесе одан да көп сөзден құралып, бастауыштық-баяндауыштық қатынастан тұратын, бір сөйлем мүшесінің қызметін атқаратын сөздер тобын үйірлі мүше дейміз. 

Мысалы: Жаны сұлу жан ешкімге жамандық жасамайды.

№6.   Атқаратын қызметіне қарай:

   тұрлаулы                              тұрлаусыз


бастауыш баяндауыш           анықтауыш         

                                                толықтауыш                     

                                                пысықтауыш

Шыңғыс Айтматовтың “Найман - ана” шығармасын проект технологиясы негізінде меңгерту үшін талдау тапсырмасы.

1. Мазмұндық – тақырыптық:                   2. Тілдік – эстетикалық:

- “Ана – Бейіт”...                                         - көркем әдеби тілде жазылған  

- Жуан-жуандардың қатыгездігі.              прозалық туынды.

- Саудагерлер әңгімесі.                              эпитет: темір қысқыш, қанды су,

- Жуан-жуандар мен наймандар                үрейлі көз, түтінсіз жалын. 

арасындағы ұрыс.                                        - тұрақты тіркестер: тілін тістеу, жаны

- Найман ананың ұлы мен                           жай табу, жүрегі сыздау, ит өлген 

күйеуінің жорықта қаза табуы.                    жер.

- Кек үшін аттанған ұл...                                                          

- Ереуіл атымен ұшты-күйлі

жоғалған ұл.

- Ананың Сарыөзекке аттануы.

- Ұлымен кездесу.

- “Ана – Бейіт” мазары.

Идеясы: Баласы үшін басын 

өлімге тіккен ана ерлігі мен

махаббатын дәріптеу.                                                                            

4. Саяси-әлеуметтік көзқарас:                          3. Кейіпкерлік – бейнелілік.

- Автордың бұл тақырыпты                             1. Найман-ана – негізгі кейіпкер, 

таңдаудағы мақсаты: жаугерші-                     ел анасы, ұлы үшін басын өлімге

лік заманда ананың қайсарлығы                     тігеді. 

мен даналығын, насымшылдығын,                - Жоламан! Қайдасың! Мен анаң-

балаға деген махаббатын көрсету.                мын ғой! Қайдасың!                                    

- Найман-ана бейнесі арқылы ана-               2. Жоламан. Шапқыншылық кезінде 

лық махаббаттың шексіздігін                       тірідей жау қолында қалған Найман- 

дәлелдеу.                                                        ананың ұлы. Мәңгүрт.

- Жау қолында қалған жас қыршын           Аймен сөйлескім келеді. Бірақ бір-   

мәңгүрт ұл, оның көрген азапты                бірімізді естімейміз. Айда біреу отыр.

өмірі арқылы туған жерге деген                3. Жуан-жуандар – Сарыөзекті жаулап 

сүйіспеншілікке, оны қорғау жолында     алған жау елі.

қажымас қайсарлық көрсеткен,               4. Саудагерлер – Найман-анаға мәңгүрт

тәуелсіздік үшін күрескен ата-баба         ұл туралы әңгіме айтқан керуеншілер. 

ерлігін жастарға үлгі-өнеге етіп

көрсету, мақтан тұту.  

Қорытындылай келсек, оқушы ғылыми зерттеушілік әрекет арқылы теориялық білімді өздігінен меңгереді, ойлау қабілетін әлеуметтік тәжірибеде жүзеге асыра алады, алған білімін ақиқат проблемаларды шешуге пайдаланады, түрлі жағдаятта өзін таныта алады, меңгерілген білім қоғамдағы өмірмен логикалық сабақтастықта, күнделікті өмірде практикалық қолданыста болады. 

